
У ваколіцах Вашынгтону адбудзецца 
у суботу  29�га верасьня 2007 году

Сярод розных музычных і танцавальных гуртоў
выступае Беларускі ансамбаль сям’і Казакоў,

будзе выстава беларускіх вырабаў і шмат іншага.

MCLEAN SLAVIC CULTURAL FESTIVAL
Belarus, Russia and Ukraine

Saturday, Sept. 29, 2007  11:00a.m. – 5:00p.m.
McLean Community Center, McLean,VA

General Admission: Adults $5, children ages 3-9  $3.

Паважанага др. Язэпа САЖЫЧА, былога
Старшыню Рады БНР, шчырага патрыёта

Беларусі і змагара за ейную свабоду,
дэмакратычную дзяржаўнасьць і дабрабыт,

віншуем з 90-мі ўгодкамі жыцьця ды жадаем
добрага здароўя й бадзёрага настрою.

Сябры і супрацоўнікі, 
чальцы Рады БНР, БАЗА і БІНіМу

Нью Ёрк, 4�га верасьня 2007 году

Àäêðûòû ë³ñòÀäêðûòû ë³ñò
Старшыні Рады БНР Iвонкі Сурвіллы да настаўнікаў

Беларусі з нагоды пачатку навучальнага году
“Нічога так моцна мяне не задавальняе, як быць настаўнікам ды выхоўваць

дзетак, якія будуць уважаць сваім абавязкам прычыніцца да дабрабыту наша-
га сьвету.” Так аднойчы гаварыў усім ведамы ў Канадзе настаўнік Юстын Трудо,
сын найбольш ведамага канадзкага прэм’ер-міністра П’ера Трудо. 

Дарагія настаўнікі Беларусі, як прыемна было-б пачуць, што Вы таксама выб-
ралі гэтую прафэсію, каб зрабіць з нашых беларускіх дзетак лепшых Беларусаў,
з пачуцьцём адказнасьці за будучыню свае Бацькаўшчыны, за зьберажэньне
свае культуры і свае мовы. 

Вельмі-ж прыкра чуць юнакоў, якія прыяжджаюць зь Беларусі на летні адпа-
чынак у Канаду ды дзівяцца, што нехта ў Канадзе гаворыць па-беларуску... 

Мы тут гэтую мову шануем і ўважаем нашым агульнабеларускім скарбам. Па-
чуцьцё гэтае стараемся перадаць нашым дзецям. Уявіце сабе іхнае расчара-
ваньне, калі, прыехаўшы ўпершыню ў Беларусь, яны чуюць мову чужую, не бе-
ларускую. А ад Вас залежыць у вялікай меры павага ў Беларусі да свае мо-
вы, да ўсяго беларускага, бо Вы зьяўляецеся найбольшым аўтарытэтам для
сваіх вучняў”. 

У жыцьці ці ня кожнага з нас былі настаўнікі, якія зрабілі на нас вялізарны
ўплыў. Некаторыя з нас выбралі нават прафэсію дзеля свайго захапленьня нас-
таўнікам ці настаўніцай. Уплыў настаўнікаў на наш сьветапогляд, на людзкія
вартасьці, якіх мы прытрымоўваемся часта да канца жыцьця, бясспрэчны. У на-
шым сьвеце, дзе бацькі праводзяць штораз менш часу зь дзецьмі, ад Вас зале-
жыць, якімі людзьмі будуць Вашыя вучні.

Што рэжым у Беларусі антыбеларускі, гэта ўсім ведама. Але-ж да сумленьня
Вашага ніхто апрача Вас самых ня мае доступу. Сваім прыкладам нас-
таўнік можа зрабіць болей як усе ўказы дыктатара. 

Зьвяртаюся да Вас сёньня з просьбай: выхоўвайце ў беларускім духу нашых
дзетак, каб яны не цураліся свайго. Каб яны былі гордыя, сьмелыя, прынцыпо-
выя. Каб разумелі, што Беларусь іхная Бацькаўшчына і што іхным сьвятым аба-
вязкам ёсьць яе бараніць ад чужых імпэрыялістычных намераў. 

Вы, дарагія настаўнікі Беларусі, можаце, як ніхто іншы, адрадзіць беларускую
Беларусь!

Беларускі Моладзёвы Рух Амэрыкі (БМРА) зар�
ганізаваў 8 верасня пікет у падтрымку маладых
актывістаў у Беларусі, якіх антыбеларускі рэ�

жым імкнецца незаконна асудзіць і пазбавіць волі. Акцыя
сабрала ля будынку ААН каля 20 чалавек пераважна зь
Нью Ёрку і ваколіцаў. Падчас пікету быў зачытаны Зва�
рот да моладзі з нагоды Дня Беларускай вайсковай славы
старшыні КХП БНФ Зянона Пазьняка.

Удзельнікі акцыі распаўсюджвалі ўлёткі з інфармацы�
яй пра апошнія палітычныя рэпрэсіі супраць беларускай
моладзі.

Падчас пікету быў прыняты Зварот да Генэральнага
сакратара ААН, які заклікае яго паўплываць на сытуа�
цыю ў Беларусі ды ўзьняць пытаньне яе дэмакратызацыі
ў Савеце Бясьпекі ААН. Гэты зварот можа падпісаць
кожны жадаючы праз інтэрнэт на сайце БМРА. Праз два
тыдні зварот з усімі сабранымі подпісамі будзе адасланы
ў ААН.

Паводле belmov.org

ППііккеетт  лляя
ббууддыыннккуу  ААААНН

88  ввеерраассььнняя  --
ДДззеенньь  ББееллааррууссккаайй
ВВааййссккоовваайй  ССллааввыы

Удзельнікі пікету ля будынку Арганізацыі Аб’еднаных Нацыяў. 

СЛАВЯНСКIСЛАВЯНСКI
ФЭСТЫВАЛЬФЭСТЫВАЛЬ

ППааммяяцціі  ЛЛььвваа  ССааппееггіі  

ССууссттррээччаа  зз  ппооллььссккіімм  ннааввууккооўўццаамм  

ЗЗвваарроотт  ЭЭўўррааппааррлляяммээннттуу

УУггооддккіі  ААрршшааннссккаайй  ббііттввыы  ўў  ВВаарршшааввее

ЛЛіісстт  уу  ррээддааккццыыюю

Уграмадзкай залі пры Са�
боры Сьв. Кірылы Ту�
раўскага 16 жніўня ад�

былася сустрэча зь сябрам гара�
дзкой рады Познані, дарадцам
ваяводы Вялікапольскага, наву�
коўцам, які займаецца прабле�
мамі польска�беларускіх дачы�
неньняў і найноўшай гісторыяй
Беларусі, сп. Прэмыславам Фа�
лігоўскім. Сп. Фалігоўскі навед�
ваў ЗША па праграме “міжна�
родныя лідэры” Дзярждэпарта�
мэнту, і выказаў жаданьне су�
стрэцца з прадстаўнікамі бела�
рускай грамады ў Амэрыцы. 

Сп. Фалігоўскі адзначыў, што
ў дадзены момант надзвычай
добрымі зьяўляюцца адносіны
Польшчы з Украінай, чаго нель�
га, нажаль, сказаць пра адносіны
зь Беларусьсю. Як Польшча, так
і Эўразьвяз знаходзяцца, у пэў�
ным сэнсе, на раздарожжы што
да пасьлядоўнай палітыкі ў ад�
носінах да рэжыму Лукашэнкі.
Сп. Фалігоўскі цікавіўся бела�
рускімі справамі ў ЗША, бела�
рускімі арганізацыямі, іхнымі
кантактамі з Бацькаўшчынай.
Ён распавёў пра дапамогу бела�
рускім студэнтам у Польшчы і ў
прыватнасьці ў Познані, дзе
існуе беларуская суполка і для

яе выдзеленае памешканьне. Сп.
Фалігоўскі адзначыў, што для
студэнтаў зь Беларусі, якія ста�
новяцца ахвярамі рэпрэсіяў, за�
гарантавана штогод 200 месцаў
на ўнівэрсытэтах ды іншых вы�
шэйшых навучальных устано�
вах Польшчы. 

Сп. Фалігоўскі адказаў на пы�
таньні пра палітычныя падзеі ў
Польшчы, пра сваё зацікаўлень�
не Беларусьсю. 

У канцы госьць падараваў ад�
дзелу БАЗА сваю кнігу “Бела�
русь: Цяжкая незалежнасьць”,
якая выйшла па�польску ва Ўроц�
лаве, і альбом, у падрыхтоўцы
выданьня якога ён браў удзел,
пра 50�годзьдзе падзеяў Поз�
наньскага чэрвеня 1956 году.
Сустрэча адбылася ў атмасфэры
ўзаемнай зацікаўленасьці, былі
навязаныя кантакты.

Віталь ЗАЙКА

Моладзёвыя ак�
тывісты арга�
нізавалі ў Вар�

шаве 8 верасьня сёлета
акцыю ўшанаваньня вя�
лікае перамогі войскаў
ВКЛ у 1514 г. над войс�
кам Маскоўскага княст�
ва, вядомай Аршанскае
бітвы. 

Акцыя праходзіла ў
фармаце шэсьця праз
Варшаву са сьцягамі і
сьпевамі патрыятычных
беларускіх песьняў і
маршаў. У мерапрыем�
стве бралі ўдзел мала�
дзёны самых розных ар�
ганізацыяў, супольнась�
цяў і палітычных пар�
тыяў. Шэсьце праходзі�
ла з цэнтру Варшавы празь Віслу да памятнай
шыльды генэралу С. Булак�Балаховічу, ля якой ад�
быўся мітынг. На ім выступілі прадстаўнікі Мала�
дога фронту (сярод вядомых Антось Цялежнікаў) і
сябра Рады моладзёвай камісіі партыі БНФ Ан�
друсь Ігнатовіч, які заклікаў каліноўцаў зьяднацца

дзеля падтрымкі тых, каму даводзіцца змагацца ў
Беларусі. Мітынг скончыўся пад воклічы “Жыве
Беларусь!”, пасьля чаго для ўдзельнікаў быў пра�
ведзены кінапаказ, прысьвечаны дзейнасьці бела�
русаў, што вучацца і працуюць за мяжой.

Прэс�служба Моладзі БНФ

Усувязі з разбурэньнем гістарычнай часткі
Горадні Камітэт па культуры і адукацыі
Эўрапарлямэнту зьвярнуўся ў ЮНЭСКА

з просьбаю абароны гістарычнай часткі цэнтру ка�
ралеўскага гораду над Нёманам. У заяве ўтрымлі�
ваецца просьба аб утварэньні міжнароднай камісіі,
якая занялася�б наглядам за рэстаўрацыйнымі
працамі ў Горадні.

Прадстаўнік Камітэту Тадэвуш Звефка падрых�
таваў таксама адмысловую заяву, у якой асуджа�
ецца праграма рэканструкцыі старых будынкаў
гістарычнага цэнтра Горадні й заклік да мясцовых
ўладаў спыніць падобныя дзеяньні. 

Як паведаміў старшыня Камісіі па замежным
справам Эўрапейскага парлямэнта Яцэк Сарыюш�
Вольскі “старажытная культурная спадчына Го�

радні зьяўляецца супольнай праблемай ня толькі
беларусаў, але таксама і палякаў, летувісаў і ўсіх
эўрапейцаў, і я маю спадзеў, што прадпрынятыя
намі крокі дапамогуць спыніць далейшае наўмыс�
нае разбурэньне старажытнага цэнтру Горадні”.

Нагадаем, што лідэр Руху “За Свабоду” Аляк�
сандар Мілінкевіч накіраваў лісты ў ЮНЭСКА і
шэраг міжнародных арганізацый па захаваньні
культурнай спадчыны, а таксама да кіраўнікоў
урадаў краін ЭС і дэпутатаў Эўрапарлямэнту з
просьбаю не дапусьціць зьнішчэньня гістарычнай
архітэктурна�археалягічнай спадчыны Горадні.
Цяпер па ягонай просьбе з такім�жа заклікам у
ЮНЭСКА  звярнуўся Камітэт па культуры і адука�
цыі Эўрапарлямэнту.

Прэс�служба Руху “За Свабоду”

Лічу неабходным адазвацца на артыкул, надрукаваны ў
“Беларусе” № 535 вельмі паважанага мною сп. Янкі За�
прудніка, зь якім я мімаходзь пазнаёміўся ў далёкім ужо

1993 годзе на І�м зьезьдзе беларусаў сьвету ў Менску. Прайшло
ўжо чатырнаццаць гадоў, але я памятаю ўсіх шчырых і шчодрых
беларусаў з ЗША: Сяргея Карніловіча, Янку Запрудніка, Міхася
Белямука; Міхася Навумовіча з Францыі, Алега і Ўладзімера
Шнэкаў з Аўстраліі; Юрку Станкевіча з Чэхіі, якія падтрымалі мя�
не і духоўна, і матар’яльна: на той час я быў проста ў жабрацкім
стане, бо на Ўкраіне была сапраўдная вакханалія ў эканоміцы, у
крамах было “хоць шаром пакаці”, а ў кішэнях “гуляў вецер”... У
1990�м годзе ад невылечнай хваробы памерла мая жонка, я быў у
прымаках, а “прымацкі хлеб сабацкі”. Нябожчыца перад адыходам
у лепшы сьвет пакінула тэстамэнт на маёмасьць на карысьць сва�
ёй унучатай пляменьніцы, і я застаўся ў чатырох сьцянах: спаць
давялося на падлозе, пісаць на падваконьніку і г. д. Я шукаў выйсь�
ця з складанага становішча, і мне вельмі дапамагла падтрымка зга�
даных вышэй беларусаў, якім я буду ўдзячны да свайго скону. За
ахвяраваныя імі сродкі я па вяртаньні зь Менску змог набыць ля�
доўню, тэлевізар, іншыя неабходныя ў штодзённым жыцьці рэчы...

І калі я прачытаў артыкул сп. Запрудніка мне стала вельмі со�
рамна за людзей, якія ня ўмеюць быць удзячнымі. Няўжо так цяж�
ка, сказаць: “Дзякую!”? Але сп. Запруднік дарэмна абвінавачвае ў
няўменьні дзякаваць толькі нашую нацыю. Жывучы ад 1983 году
сярод украінцаў, машу заўважыць, што і сярод іх шмат “ганарыс�
тых”, асабліва выхадцаў з паўднёва�ўсходніх абласьцей, цэнтру і
поўначы Ўкраіны, Крыму, якія лічаць за лішні клопат падзякаваць
за дробны падарунак, параду або іншыя карысныя для іх рэчы.
Выключэньне складаюць галічане: гэтыя дзякуюць за ўсё.

Сёлета мне споўнілася 63 гады, але памер маёй пэнсіі ў  465 грыў�
наў (няма нават $100) не дазваляе мне расслабіцца са сваімі ба�
лячкамі, і я змушаны праз “не магу і не хачу” яшчэ на палову
стаўкі весьці ўрокі ў школе, каб не памерці з голаду, бо вельмі да�
рагія ў нас харчы, адзеньне, абутак, лекі ды ўсё іншае (плата за газ,
ацяпленьне, электрычнасьць, тэлефон і г. д.), зьядаюць амаль усю
пэнсію. Ісьці жабраваць? Ня дай Бог дажыць да гэтага, хоць жаб�
руюць сёньня ва Ўкраіне шмат хто, ёсьць і маладзейшыя за мяне! 

У канцы ліста хачу яшчэ раз падзякаваць усім, хто дапамагалі
мне ў розныя часы майго ўдавецкага жыцьця: Алесю Палескаму,
Пятру Юшчуку, Дарыюшу Фіёніку, Міры Лукшы з Польшчы,
Маргарыце Астравумавай з Эстоніі, супрацоўнікам ЗБС “Баць�
каўшчына” зь Беларусі! Я памятаю вашу дабрыню і малю Пана Бо�
га, каб ён даў усім вам моцнага здароўя, шчасьця і посьпехаў!  

І калі хто�небудзь з чытачоў “Беларуса” мае магчымасьць ака�
заць мне дапамогу ў выглядзе адзеньня, абутку, пасьцельнай бя�
лізны, ручнікоў, я з удзячнасьцю прыму вашую дапамогу. Памер
адзеньня 50/4, абутак 41,5�42. Я ўжо гадоў зь пяць нічога не куп�
ляў новага, даношваю тое, што ёсьць у шафе.

Уcаборы сьв. Кірылы Тураўскага ў Брукліне ў Нью�Ёрку 19
жніўня ўшанавалі памяць канцлера Вялікага Княства
Літоўскага Льва Сапегі.

На імпрэзе да 450�годзьдзя ад нараджэньня выбітнага палітыч�
нага, грамадзкага і ваеннага дзеяча Вялікага Княства Літоўскага
Беларускі музэй у Нью�Ёрку прэзэнтаваў карціну Алеся Ша�
тэрніка з выявай дзяржаўнага дзеяча. Сам мастак на прэзэнтацыю
прыехаць ня змог, але ў тлумачальнай запісцы, якую зачыталі пад�
час імпрэзы было сказана: “Ён ішоў наперадзе свайго часу і хацеў
весьці за сабой грамадзтва.

Удзельнікі сустрэчы з П. Фалігоўскім (у цэнтры). Заканчэньне на бачыне 8

ССууддыы
У раённых судох Салігорску і

Нясьвіжу адбыўся разгляд судо�
вых справаў двух маладафрон�
таўцаў: 16�гадовага Івана Шылы
і 24�гадовай Насты Азаркі.

Маладых людзей абвінавачва�
лі паводле арт. 193�1 Крыміналь�
нага кодэксу “ўдзел у незарэгіс�
траванай арганізацыі”. Паводле
гэтага артыкулу атрымаў паўта�
ры годы калёніі лідэр “Маладога
фронту” Зьміцер Дашкевіч.

У Нясьвіж – тут судзілі Насту
Азарку – і Салігорск, дзе разгля�
далі справу Івана Шылы, прые�
хала шмат людзей зь Менску,
Бабруйску, Слуцку, Клецку, каб
падтрымаць маладых людзей.
Напрыклад, у Салігорску не�
калькі актывістаў былі затрыма�
ныя міліцыяй і зьбітыя. У Ня�
сьвіжы ўсё было куды спакой�
ней, хоць там таксама дзяжурыў
аўтазак зь міліцыяй.

Суд Нясьвіскага раёну пры�
судзіў Насьце Азарцы 40 база�
вых велічынь штрафу (1 млн 240
тыс. рублёў, або каля 600 даля�
раў). Пракурор прасіў даць 500
базавых велічыняў. 

Івану Шылу вынесьлі папярэ�
джаньне, паколькі ён непаўнага�
довы, таму ня можа быць пака�
раны турмой альбо штрафам.

Дарэчы адвакаты Марыяна
Сімашка і Аляксандар Галіеў зая�
вілі, што такімі маладымі людзь�

мі трэба ганарыцца, а не судзіць
іх, а гісторыя ў будучым усё рас�
ставціь на свае месцы.

Працэс над трэйцім малада�
фронтаўцам – Яраславам Грыш�
чэнем – пачнецца 10 верасьня ў
Баранавічах. 

Таксама 4 верасьня ў Менску
пачалася судовая справа г. зв.
“польскіх шпіёнаў” – чатырох
грамадзянаў Беларусі й аднаго
Расеі, якіх абвінавачваюць у збо�
ры інфармацыі аб сумесных
аб’ектах супрацьпаветранай аба�
роны Беларусі й Расеі ды перада�
чы польскаму боку. У адрозь�
неньне ад працэсу маладафрон�
таўцаў суд над польскімі шпі�
ёнамі праходзіць пры зачыненых
дзьвярох.

ЭЭўўррааппееййссккіі   ммаарршш
Вызначыўся дзень правя�

дзеньня Эўрапейскага маршу
(старшыня аргкамітэту – Віктар
Івашкевіч). Ён пройдзе 14 ка�
стрычніка пад лёзунгам “Бела�
русь – у Эўропу”. Праўда, марш�
рут чамусьці выбраны не ў за�
ходнім, а ва ўсходнім кірунку: ад
Кастрычніцкай плошчы да На�
цыянальнай бібліятэкі. І тое,
калі дазволіць Менгарвыканкам.

Тым часам Сацыяльны марш,
скіраваны супраць скасаваньня
льготаў, перанесены з 30 верась�
ня на 4 лістапада.

ББааббррууййссккааяя  ттррааггееддыыяя
15 жніўня ў Бабруйску зьнік

10�гадовы хлопчык, вучань 5
клясы. Пасьля чатырох дзён по�
шукаў яго знайшлі ў Бярэзіне
мёртвым са сьлядамі зьбіцьця. У
той�жа дзень быў затрыманы
васьміклясьнік той�жа школы па
падазрэньні ў забойстве. Сьлед�
ства высьветліла, што на наступ�
ны пасьля зьнікненьня дзень
васьміклясьнік патэлефанаваў
маці зьніклага хлопчыка і запа�
трабаваў 3000 даляраў выкупу.
Ён, відаць, даведаўся, што за не�
калькі дзён да гэтага сям’я хлоп�
чыка прадала лецішча.

Васьміклясьнік арыштаваны,
але даказаць яго віну будзе цяж�
ка, бо прызнаваца ў злачынстве
ён адмаўляецца.

ЗЗааттррыыммааннььнніі  ннаа  
ппррээззээннттааццыыіі  ккннііггіі

20 жніўня ў Берасьці былі за�
трыманыя каля трыццаці чала�
век, якія бралі ўдзел у прэзэнта�
цыі кнігі Паўла Севярынца “Ліс�
ты зь лесу”. Міліцыянты спасла�
ліся на тое, што паступіла інфар�
мацыя, быццам у доме, дзе пра�
ходзіла прэзэнтацыя, адбываец�
ца збор вядомай злачыннай гру�
поўкі! Усіх затрыманых завезьлі
ў пастарунак, а Паўла Севярын�
ца адправілі ў ізалятар часовага
ўтрыманьня. Праз тры дні ён
быў асуджаны на 15 сутак адмі�
ністрацыйнага арышту. Гэта
ўжо другі за лета адміністрацый�
ны тэрмін Паўла, які толькі ў па�
чатку лета быў вызвалены з
“хіміі” ў Полацкім раёне.

ТТээааттаарр  ааббссууррддуу
У адным з катэджаў у Менску

22 жніўня мелася адбыцца прэ�
м’ера спэктаклю Свабоднага тэ�
атру “Адзінаццаць кашуль” па�
водле п’есы брытанскага драма�
турга Э. Бонда. Перад пачаткам
спэктаклю ў прыватны дом увар�
валіся байцы палку міліцыі спэ�
цыяльнага прызначэньня (былы
АМОН). Усе гледачы, у тым ліку
замежныя госьці�тэатралы, ак�
торы і журналісты былі затрыма�
ныя і міліцэйскім аўтобусам вы�
везеныя ў пастарунак міліцыі
Савецкага раёну Менску. Ад�
пусьцілі ўсіх толькі апоўначы,
узяўшы тлумачэньні, прычым
затрыманым забаранялі ў паста�
рунку між сабой размаўляць.

На наступны дзень кіраўніцт�
ва менскай міліцыі патлумачы�
ла, што гэта быў плянавы налёт.
Маўляў, паступіў званок пра
мяркуемы выбух�тэракт.

Але�ж у гэты дзень, 23 жніўня,
міліцыя зноў спрабавала пераш�
кодзіць прэм’еры спэктакля. Гэ�
тым разам у Валожынскім раё�
не, куды накіравалася трупа.
Праўда, абыйшлося.

Свабодны тэатар вядомы сваі�
мі свабодалюбівымі пастаноў�
камі, што не даспадобы ўладам.

ППрраа  ввііззыы
Беларусь увяла візавыя абме�

жаваньні ў дачыненьні да амэры�
канскіх чыноўнікаў. Зроблена
гэта “ў адказ на непрыязныя дзе�
яньні ЗША”, якія ў пачатку
жніўня ўвялі санкцыі ў дачы�
неньні да шэрагу важных бела�
рускіх чыноўнікаў. Адначасова
ўлады Беларусі плянуюць у ад�
набаковым парадку спрасьціць
афармленьне візаў грамадзянам
ЗША для ўезду з гасьцявымі або
бізнэс мэтамі.

ННееззааллеежжнныы  ттээллееккааннаалл
Падчас онлайн�канфэрэнцыі

на сайце “Нашай Нівы” дырэк�
тар незалежнага тэлеканалу
“Белсат” Агнешка Рамашэўская
заявіла, што вяшчаньне пачнец�
ца ў канцы бягучага году. Сп�ня
Рамашэўская зазначыла што не�
залежны тэлеканал пачне вя�
шчаць з Польшчы на Беларусь у
канцы году праз спадарожнікі
“Астра” і “Сірыюс”. Вяшчаньне
будзе штодзённае, па 15 гадзін у
суткі, на беларускай мове.

СС..  ШШуушшккееввііччаа  ннаа  ННооббээлляя
высунуў былы прэзыдэнт

Польшчы Лех Валенса. Ён мае
права вылучаць, паколькі сам
зьяўляецца ляўрэатам Нобэлеў�
скай прэміі міру. Супернікі ў
Шушкевіча вельмі вядомыя: бы�
лы віцэ�прэзыдэнт ЗША Аль�
бэрт Гор, які зараз займаецца
праблемай сусьветнага пацяп�
леньня; Марці Ахцісаары, які
прапанаваў плян незалежнасьці
Косава і прынёс мір у Намібію;
чачэнская праваабаронца Лідзія
Юсупава. Заслуга Шушкевіча ў
тым, што ён быў адным з тых,
хто спрычыніўся да мірнага рас�
паду СССР.

Імя ляўрэата – 2007 стане вя�
домым 12 кастрычніка.

ППааддаарраажжааее  ххааррччааввааннььннее
На 2,5–4% падаражалі ў

Беларусі малако і малочныя пра�

дукты, хлеб, а таксама гарэлка.
У Менску з 30 жніўня падара�
жаў таксама праезд у гарадзкім
транспарце на 20%. Каб кампэн�
саваць інфляцыю, зь 1 верасьня
падрастаюць пэнсіі, а з 1 ка�
стрычніка павысіцца тарыфная
стаўка 1�га разраду. 

ППррааггррааммаа  ККааллііннооўўссккааггаа
Сярод залічаных на яе сёлета

— 44 студэнты, якія былі вы�
ключаныя зь беларускіх ВНУ па
палітычных матывах, і 19 абіту�
рыентаў, якія так ці інакш па�
цярпелі за свае палітычныя пе�
ракананьні, або члены сем’яў
рэпрэсаваных.

У верасьні для іх будуць арга�
нізаваныя месячныя курсы поль�
скай мовы, а 1 кастрычніка —
пачнецца навучаньне ў ВНУ
Польшчы. Таксама пацярпелых
за свае погляды студэнтаў гато�
выя прыняць Украіна, Летува,
Эстонія, нават Расея.

Праграма Каліноўскага была
заснаваная ў сакавіку 2006 году
прэм’ер�міністрам Польшчы і
рэктарамі ВНУ гэтай краіны. Ле�
тась на праграму былі прынятыя
больш за 200 чалавек, але і па�
літычныя рэпрэсіі ў 2006 годзе
былі куды мацнейшыя, за адзін
толькі ўдзел у сакавіцкіх падзе�
ях пацярпелі больш за сотню
студэнтаў.

ППрраа  ффууттббоолл
Зборная Беларусі правяла

першы матч пад кіраўніцтвам
новага трэнэра, нямецкага спэ�
цыяліста Бэрнда Штанге. У та�
варыскім матчы ў Менску была
абыграна зборная Ізраілю – 2:1.
Праўда, апошні гол быў забіты –
кажуць спэцыялісты – пасьля
вельмі спрэчнага пэнальці. Але
гэта не мяняе выніку.

Сапраўдны іспыт беларусы ра�
зам з Штанге будуць трымаць у
гэтым месяцы. 8 верасьня нацы�
янальная дружына правядзе ў
Менску матч са зборнай Румы�
ніі, а 12 верасьня ў гасьцях – са
Славеніяй у рамках адборачнага
этапу чэмпіянату Эўропы–2008.

Уласны карэспандэнт

ÁÅËÀÐÓÑ 4№ 536 Верасень 2007 г.

ББееллааррууссьь  ззаа  ммеессяяцц

Урамках праекту “Хрысьціянскі права�
абарончы дом” беларускія правааба�
ронцы правялі маніторынг парушэнь�

няў правоў хрысьціян у краіне ў першай палове
2007 году. Аналіз сытуацыі паказвае, што за
мінулыя паўгода ў Беларусі парушаліся правы
вернікаў усіх хрысьціянскіх дэнамінацый. Ціск
за перакананьні рабіўся як на асобных хры�
сьціян, якія займаюць актыўную грамадзкую па�
зыцыю, так і на аб`яднаньні, якія ў сваёй дзей�
насьці кіруюцца хрысьціянскімі прынцыпамі. 

Вынікі маніторынгу сьведчаць пра тое, што ў
першай палове году супраць хрысьціянскіх
аб`яднаньняў, цэркваў і вернікаў улады актыўна
ўжывалі меры адміністрацыйнага спагнаньня
(папярэджаньні, штрафы і арышты) за несанк�
цыянаваныя рэлігійныя сходы. Мелі месца фак�
ты гвалтоўнага разгону малітоўных сходаў і ак�
цый, затрыманьні актывістаў кампаніі па абаро�
не права на свабоду сумленьня, пранікненьні ў
прыватнае жыльлё вернікаў, забарона мерапры�
емстваў у абарону свабоды сумленьня, публіка�
цыі ў дзяржаўнай прэсе матар’ялаў з абразь�
лівым для хрысьціян зьместам.

За мінулыя паўгода па факце пазапраўнай
рэлігійнай дзейнасьці прайшлі два судовыя пра�
цэсы, 11 спраў былі разгледжаныя адміністра�
цыйнымі камісіямі, вынесенае адно папярэ�

джаньне пракуратурай. Зь лета 2006 году з ты�
повай фармулёўкай “пагроза нацыянальнай
бясьпецы” з краіны былі дэпартаваныя больш
як 25 замежных місіянэраў. 

22 красавіка 2007 году пачалася кампанія “За
свабоду веравызнаньня” па зборы подпісаў за
занясеньне зменаў у закон “Аб свабодзе сум�
леньня і рэлігійных арганізацыях”. За тры меся�
цы сабраныя больш як 25 тысяч подпісаў з
больш чым 200 населеных пунктаў Беларусі. У
сакавіку сёлета пачаўся збор подпісаў у абаро�
ну кляштара бернардынцаў у Менску. Вернікі
патрабуюць вярнуць яе беларускай рымска�ка�
таліцкай царкве. Актывістамі кампаніі сабрана
каля 20 тыс. подпісаў, якія перададзеныя ў
адміністрацыю прэзыдэнта. 

У маніторынгу таксама прыводзяцца факты
перасьледу актывістаў незарэгістраванай мо�
ладзёвай арганізацыі “Малады Фронт”, дзей�
насьць якой заснаваная на каштоўнасьцях хры�
сьціянства, і яе лідэра эвангельскага хрысьція�
ніна Змітра Дашкевіча пакаралі зьняволеньнем.

Аўтары маніторынгу перасьцерагаюць бела�
рускія ўлады ад магчымых рэпрэсій супраць ак�
тывістаў і лідэраў аргкамітэту па стварэньні
партыі “Беларуская хрысьціянская дэмакра�
тыя”.

www.charter97.org

Арцыбіскуп Тадэвуш Кандрусевіч пакідае каталіцкую катэдру ў
Маскве і будзе пастаўлены на чале Менска�Магілёўскай архіды�
яцэзіі. Ён зойме месца 93�гадовага кардынала Казіміра Свёнтэ�

ка, які быў летась накіраваны на пэнсію. Пра гэта паведамляе “Наша
Ніва” са спасылкай на італьянскую газэту “Giornale”.

Выданьне адзначае, што афіцыйна прызначэньне адбудзецца пры кан�
цы верасьня і стане сьведчаньнем сур’ёзных зьменаў у адносінах паміж
Ватыканам і РПЦ, якая цягам доўгіх гадоў папракала каталікоў у пра�
зэлітызме і адкрыцьці дыяцэзій на тэрыторыі Расеі.

У Беларусь вернецца паважаны сьвятар зь цьвёрдымі перакананьнямі.
Касьцёл узначаліць дастойнік, для якога беларуская мова родная.

Тадэвуш Кандрусевіч кіраваў Менскай дыцязэіяй у 1989—1991 гадох.

* * *
Тадэвуш Кандрусевіч нарадзіўся ў 1946 г.у Адэльску на Гарадзеншчы-

не.Скончыў Ленінградзкі політэхнічны інстытут і працаваў інжынерам у
Вільні. 31 траўня 1981 г., па сканчэньні Ковенскай духоўнай сэмінарыі,
рукапакладзены ў сьвятары. Абараніў доктарскую дысэртацыю «Са-
масьвядомасьць Царквы» паводле дакумэнтаў I Ватыканскага сабору.

З 1988 г. жыў у Беларусі. 10 траўня 1989 г. прызначаны Апостальскім
Пасадам біскупам для Менскай дыяцэіі.У красавіку 1991 г.прызначаны
Апостальскім адміністратарам для каталікоў лацінскага абраду поўна-
чы эўрапейскай часткі Расеі. У сакавіку 1999 г. выбраны Старшынём
Канфэрэнцыі каталіцкіх біскупаў Расеі,а ў лютым 2002 г.прызначаны мі-
трапалітам новаствораных рымска-каталіцкіх япархій Расеі.

Тадэвуш Кандрусевіч валодае беларускай, польскай, расейскай, ле-
тувіскай, ангельскай і італьянскай мовамі. Актыўна займаецца спортам
(бег, футбол, хакей, лыжы).

www.charter97.org

Новы конкурс Радыё “Свабоды” прымеркаваны
да 90�годзьдзя Беларускай Народнай Рэспуб�
лікі. Гэтае сьвята ў наступным сакавіку будзе

адзначацца беларусамі ўсяго сьвету – пройдуць канфэ�
рэнцыі, сходы, канцэрты, дэманстрацыі.

Давайце ўявім, што гісторыя склалася іначай: Бела�
руская Народная Рэспубліка перамагла ў 1918 годзе.
Краіна рыхтуецца да 90�х угодкаў Дня Волі. Дзеяньне
адбываецца ў першыя тры месяцы 2008 году...

Юбілей БНР – добрая нагода памарыць на тэму, як
магло�б быць, як выглядаў�бы сьвет, калі�б справа БНР
перамагла.

Гэта можа быць раман, хроніка, дзёньнік, перапіска –
жанр свабоднай мары не прадугледжвае абмежавань�
няў. Але адно пажаданьне ўсё�ж варта выказаць – нават
у жанры “фэнтэзі” трэба пісаць так, каб можна было па�
верыць, што гэты дзень аўтар пражыў у БНР. Якія газэ�
ты там выходзяць, як называюцца вуліцы, што ідзе ў тэ�
атры, якая валюта, што за прэзыдэнт стаіць на чале, які
від спорту самы папулярны, ці ёсьць атамныя электра�
станцыі ці свая ядзерная бомба? Таксама цікава, як спэ�
цыялісты ў палітычнай гісторыі XX стагодзьдзя скан�
струявалі�б рэальную геапалітычную прастору, у якой
БНР магла�б выжыць – што адбываецца на ўсходзе, што

на захадзе, што замест Эўразьвязу?..
Творы ў электронным фармаце дасылайце на адрас

svaboda@rferl.org да 15 сьнежня 2007 году. 
Найлепшыя творы прагучаць у этэры і будуць апуб�

лікаваныя ў выдавецкай сэрыі “Бібліятэка Свабоды. ХХІ
стагодзьдзе”. Журы: Уладзімер Арлоў, пісьменьнік,
Аляксандар Лукашук, дырэктар Беларускай службы Ра�
дыё Свабода, сябра Рады БНР, Уладзімер Някляеў, стар�
шыня Беларускага ПЭН�Цэнтру, Алесь Пашкевіч, стар�
шыня Саюзу беларускіх пісьменьнікаў, Сяргей Шупа,
укладальнік двухтомніка “Архівы БНР”.

Паводле Радыё Свабода

Беларускі гісторык Уладзімер Арлоў
разбурае міты, якія існавалі і існуюць да�
гэтуль ня толькі ў беларускіх афіцыйных,
але і ў расейскіх, летувіскіх і польскіх
падручніках па гісторыі. 

— Згодна з распаўсюджаным уяў�
леньнем, беларусы — гэта народ, які
ня ведае ўласнага мінулага, і таму
палітыкам лёгка ім маніпуляваць,
апэлюючы да гістарычных мітаў…

— Існуе дзьве Беларусі, і кожная зь іх у
розных дачыненьнях з гісторыяй. Адна
Беларусь пачуваецца спадкаемніцай Са�
вецкага Саюзу.

Шмат для каго з маіх суайчыньнікаў
гісторыя іх краю пачынаецца з тых часоў,
калі піва каштавала 37 капеек, а гарэлка
— тры рублі. Ёсьць таксама другая Бела�
русь, жыхары якое ведаюць мінулае
краіны, маюць сваіх герояў.

Атрымаць гэтыя веды было задачаю
складанай і часта пакутлівай. Калі я ў
1970�х вывучаў гісторыю, ні я, ні мае ад�
накурсьнікі з гістарычнага факультэту
БДУ анічога ня чулі пра шматлікія важ�
ныя моманты нашае мінуўшчыны.. Мы
былі прадуктамі савецкае адукацыі, у
якой замоўчвалася існаваньне Беларус�
кай Народнай Рэспублікі, ніхто нават
шэптам ня згадваў пра масавыя рэпрэсіі
1930�х гадоў. Нашыя прафэсары не ад�
крылі перад намі гэтае забароненае гісто�
рыі. Сёньня дзень 25 Сакавіка, калі была
абвешчаная незалежнасьць БНР, веда�
юць ужо амаль усе. Безумоўна, боль�
шасьць пакуль не сьвяткуе гэты дзень, ад�
нак ён вярнуўся ў народную памяць, то
бок нейкі прагрэс ёсьць.

— Як навучалі гісторыі ў савецкай
школе?

— Што да Беларусі, дык савецкая гіста�
рыяграфія была пераемніцаю гістарыя�

графіі царскай. Беларуская гісторыя заў�
сёды разглядалася праз прызму імпэрскіх
мітаў. Беларусы, маўляў, — малодшыя
браты расейцаў, яны ня маюць права на
дзяржаўнасьць, мову. У гэтай гісторыі не
было месца героям, якія змагаліся за эўра�
пейскія каштоўнасьці. Я вырас у Полац�
ку, а ня ведаў пра тое, што цар Іван Жах�
лівы, захапіўшы наш горад, зьнішчыў ка�
талікоў і габрэяў, а 50 тысячаў праваслаў�
ных пагнаў углыб Расеі. На ўроках і лек�
цыях нам апавядалі, што цар вызваліў По�
лацак ад палякаў і літоўцаў. Замоўчвала�
ся, што гісторыя стасункаў Расеі ды Бела�
русі — гісторыя бясконцых войнаў, якія
распачаліся ў 1492 годзе й доўжыліся аж�
но да канца XVIII стагодзьдзя, калі мара
расейскіх валадароў пра заваёву Бела�
русі зьдзейсьнілася. У школе не вывучалі
Інфлянцкай вайны, не вывучалі най�
страшнейшай вайны 1654—1667 г. Бела�
русь страціла тады палову насельніцтва,
сваю эліту, шляхту, мяшчанства. Гэта бы�
ла дэмаграфічная, эканамічная, культур�
ная катастрофа, ад якой краіна не адыш�
ла дагэтуль. Якраз тут мне бачацца кара�
ні нашых сучасных балючых праблемаў.

За тры гадзіны аўтобусам ад Полацку
знаходзіцца славутае, дзякуючы Пушкі�
ну, сяло Міхайлаўскае. У школе мы што�
год езьдзілі туды на экскурсіі. Усё там я
ведаў напамяць, сам мог быць гідам. За�
тое ніколі не зрабілі нам экскурсіі па По�
лацку, не распавялі пра Сафію.

— Згадка пра існаваньне сярэдня�
вечнага Полацкага княства супярэ�
чыла�б тэорыі пра адзіную Русь —
праайчыну ўсіх усходніх славянаў?

—За царом, як і за саветамі, папуляры�
завалася тэза, што мы ніколі ня мелі ўлас�
нае дзяржаўнасьці. А між тым Полацкае
княства займала большую частку сучас�
нае Беларусі і адпавядала ўсім крытэрам
дзяржавы. У нас была ўласная дынастыя
Рагвалодавічаў, дынастычныя сувязі зь
Бізантыяй. Савецкая гістарыяграфія ім�
кнулася выкрэсьліць усе нашы значныя
постаці тых часоў. Напрыклад, сьвятая
Еўфрасіньня Полацкая ў ХІІ стагодзьдзі
была адною з самых адукаваных жанчы�
наў у Эўропе. У школьным падручніку
яна не была згаданая ніводным словам,
як і ў падручніках унівэрсытэцкіх. Ака�
дэмічная «Гісторыя Беларусі» налічвала
ажно пяць тамоў, але пра Еўфрасіньню
маўчала. Наш выкладчык сказаў толькі,
што яна была царкоўнаю цемрашалкаю, а
яе дзейнасьць — опіюмам для народу. І
тое добра, што пачулі яе імя, і маглі самі
даведацца, кім яна была насамрэч. Кан�
спэктавалі ўсё, што дыктаваў прафэсар, а
пасьля шукалі па розных кнігах, каб дака�

пацца хоць да якой праўды. Калі ў мяне
дрэнны настрой, дастаю тыя канспэкты,
чытаю і кладуся ад сьмеху.

— Наколькі небясьпечным для Бе�
ларусі зьяўляецца міт пра адзіную
Русь?

— Ён — наша найвялікшае няшчасьце.
Хоць існаваньне старажытнарускага на�
роду не пацьвярджаюць ані археалягіч�
ныя, ані этнаграфічныя, ані антрапалягіч�
ныя дасьледаваньні, стэрэатыпы, якія
моцна сядзяць у галовах беларусаў, выка�
рыстоўваюцца прыхільнікамі далучэньня
нашага краю да Расеі. Расейскія палітыкі,
як правыя, так і левыя, перакананыя, што
незалежныя Ўкраіна й Беларусь — гіста�
рычная памылка. І належыць гэтую па�
мылку як найхутчэй выправіць.

Міт пра адзіную Русь мусіць апраўдаць
прэтэнзіі Расеі на ўкраінскія ды беларус�
кія землі. Хаця ля вытокаў гісторыі усход�
неславянскіх дзяржаваў стаялі тры цэнт�
ры: Полацак, Кіеў і Ноўгарад. Сымбаліч�
нае значэньне ім надавалі тры Сафіі, па�
будаваныя ў тых гарадох на ўзор — ня
толькі архітэктурна, але й ідэалягічна —
сьвятыні ў Канстантынопалі. Трагедыяй
гэтых трох асяродкаў сталася зьяўленьне
чацьвертага: Масквы. У Ноўгарадзе разь�
віўся асобны этнас, які Масква зваявала і
фанатычна зьнішчыла. Падобны лёс рых�
таваўся і нам. Беларусы ня мелі права
назвацца самастойным народам. Нам
зьмянялі нават імёны. Тамаш рабіўся Фа�
мой. Расейцы стваралі й іншыя міты пра
Беларусь. Але міт пра тое, нібыта белару�
сы яшчэ з часоў Кіеўскае Русі былі част�
каю расейскага народу, —найважнейшы
і эксплюатуецца дагэтуль.

— Да такой ступені, што частка бе�
ларусаў перакананая, нібыта бела�
рускія землі ў XIII ст. знаходзіліся
пад татарскім ярмом?

— Так, нават сёньня нібыта сур’ёзныя
людзі часам гавораць, што без дапамогі
Расеі беларусы не вызваліліся�б ад тата�
рскага прыгнёту. Хаця ніколі беларусы
пад ім не былі. Тое, што нашыя землі па�
зьбеглі мангольскае навалы — адна з
найважнейшых адметнасьцяў нашае гі�
сторыі. Татарскае ярмо было трагедыяй
для расейскіх земляў, якія страцілі праз
гэта шанцы на прыналежнасьць да эўра�
пейскае культуры.

Да XIII ст. у рускіх княствах існавалі
дэмакратычныя традыцыі, але пасьля 250
гадоў мангольскага панаваньня ў расей�
скай сьвядомасьці адбыліся сур’ёзныя
зьмены. Паводле азіяцкага ардынскага
досьведу Масква і сфармавала сыстэму
ўлады. Беларусы�ж фармаваліся ў абса�
лютна іншых умовах.

— Якія яшчэ падманкі ўжывала
расейская й савецкая гістарыягра�
фія, каб даказаць тэорыю пра адзі�
ны народ?

— Нас кармілі байкаю, нібыта Расея ня
мела калёніяў. А гэта была каляніяльная
імпэрыя, толькі калёніі знаходзіліся не за
морам, як у Брытаніі, а каля мяжы. Тое,
што значную частку калёніяў засялялі
славянскія народы, палегчыла зьнішчэнь�
не іх памяці. Падкрэсьлівалася, што бела�
русы заўсёды марылі пра тое, як�бы паяд�
нацца з старэйшым братам у адзінай
дзяржаве. Маё пакаленьне расло з гэтым
перакананьнем. Каб гэты міт мог функцы�
янаваць, неабходна было замоўчваць цэ�
лыя стагодзьдзі гісторыі, калі Беларусь
знаходзілася пад уплывам заходняе цыві�
лізацыі. Маніпулявалі нават біяграфіяй
Францішка Скарыны. Яго Біблія была
надрукаваная ў 1517—1519 гг. па�бела�
руску і зьяўляецца чацьвертаю друкава�
най нацыянальнай Бібліяй у сьвеце. У
школе мы чулі пра Скарыну, але расказ�
валі нам пра яго такім чынам, каб мы не
разумелі сапраўдных маштабаў гэтай
асобы. У адным з падручнікаў было напі�
сана, што Скарына працягваў працу ра�
сейскага першадрукара Івана Фёдарава.
Фёдараў выдаў першую расейскую кнігу
ў 1564 г., але�ж наш друкар ня мог быць
першым, на гэта меў права толькі расеец.

— Апазыцыйна й празаходне
настроеныя беларусы надаюць вялі�
кае значэньне бітве пад Воршаю
(1514 г.), не хаваючы, што напамін
пра перамогу над маскоўскім войс�
кам мусіць паслужыць нацыяналь�
най ідэі, паводле якой вораг заўсёды
на ўсходзе.

— На захадзе таксама хапала непрыя�
целяў… А сьвяткаваньне гадавіны Арша�
нскае бітвы дапамагае разбураць міт,
нібыта на расейскіх землях жылі нашыя
браты, якія несьлі нам спакой і вечна нас
вызвалялі. Акрамя таго, нам неабходныя
нацыяўтваральныя ідэі. Нашае грамадз�
тва занадта доўга засвойвала міты, якія
ўтваралі комплекс непаўнавартасьці.

Дарэчы, у Польшчы бітва пад Воршаю
разглядаецца як баталія з удзелам поль�
скіх войскаў, хаця войскаў Кароны там не
было, толькі аддзелы палякаў�наймітаў.
Гэта войска Вялікага Княства Літоўскага
разьбіла расейцаў.

— То бок, адказныя за такі стан
рэчаў ня толькі расейцы. Да гэтага
спрычыніліся таксама польскія аў�
тары і дзеячы летувіскага адра�
джэньня?

— Адзін зь мітаў — месца беларусаў у
ВКЛ. У школе й ва ўнівэрсытэтах нам
убівалі ў галовы, што ВКЛ узьнікла шля�
хам заваёвы славянскіх земляў летувіса�
мі. Але�ж Княства паўстала на нашых
землях. Першаю сталіцаю дзяржавы быў
Наваградак, які знаходзіцца ў цэнтры су�
часнае Беларусі. Там каранаваўся князь
Міндоўг. Безумоўна, ува ўтварэньні ВКЛ

Гутарка журналістаў польскай газэты «Тыгоднік паўшэхны» Анджэя Бжазецкага і
Малгажаты Ноцунь зь беларускім гісторыкам і пісьменьнікам Уладзімерам Арловым.

Чарговы жнівеньскі сход Нью Ёр�
скага аддзелу Беларуска�Амэры�
канскага Задзіночаньня прайшоў

12 жніўня. Напачатку з аглядам апошніх
падзеяў ў Беларусі выступіў старшыня ад�
дзелу Віталь Зайка. Ён распавёў пра кан�
флікт Лукашэнкі з Расеяй з�за выплатаў
за газ, пра працяг перасьледу апазіцый�
ных сілаў у Беларусі, суды над прадстаў�
нікамі Маладога Фронту, зачыненьне апа�
зіцыйнай камуністычнай партыі, арышты
падчас дэманстрацыі ў гонар Дня абвеш�
чаньня сувэрэнітэту Беларусі 27 ліпеня. 

Зь лекцыяй пра лёс культурных набыт�
каў Беларусі ў галіне архітэктуры выс�

тупіў Ганаровы Старшыня БАЗА Антон
Шукелойць. Ён распавёў пра тое, што бы�
ло ў Менску ў час нямецкай акупацыі. Як
ні дзіўна, з архітэктурных і культурных
помнікаў амаль усё засталося цэлае, зга�
рэў толькі касьцёл на Залатой Горцы і ад�
на сынагога. Як дырэктар музэю і супра�
цоўнік гарадзкой адміністрацыі (аддзел
культуры), сп. Шукелойць зьвярнуўся да
мэра Менску Вацлава Іваноўскага з
просьбай аднавіць касьцёл. Сродкаў на
гэта тады не было, але касьцёл быў закан�
сэрваваны. Вельмі хутка паўстала патрэ�
ба адкрыцьця праваслаўных цэркваў, за�
чыненых і часткова зьнішчаных баль�

шавікамі. Тады і быў перададзены пад
праваслаўны сабор касьцёл бернарды�
нак. Там і сёньня ёсьць праваслаўны са�
бор Сьв. Духа. Знайшлася, хоць у вельмі
дрэнным стане, ікона Маці Божае Менс�
кай. Яе адрэстаўравалі і перадалі ў сабор,
дзе яна знаходзіцца і сёньня. Сп. Шуке�
лойць распавёў пра іншыя разбурэньні,
зробленыя бальшавікамі, у тым ліку пра
зьнішчэньне дому, дзе жыў і скончыў
жыцьцё самагубствам прафэсар�адра�
джэнец Усевалад Ігнатоўскі (на тым мес�
цы цяпер стаіць танк ля Дому афіцэраў), і
пра пераробку фасаду гарадзкога тэатру
— гістарычнага будынку, дзе праходзілі

паседжаньні Беларускай Рады, і адбыўся
Другі ўсебеларускі кангрэс у 1944 годзе.
Сп. Шукелойць паказаў шэраг фатаздым�
каў, ілюструючы сваю лекцыю. 

Затым з паведамленьнем пра дзей�
насьць Галоўнай управы БАЗА выступіў
яе старшыня Вячка Станкевіч. Ён распа�
вёў пра ягоныя паездкі ў Чыкага, Кліў�
ленд, Мінэапаліс з мэтай высьвятленьня
становішча ў тамтэйшых асяродках і па�
шырэньня дзейнасьці БАЗА. Адбыліся
два паседжаньні Галоўнай управы, асноў�
ная тэма — пашэрэньне арганізацыі. Сп.
Станкевіч узгадаў пра маючыя адбыцца
канцэрты гурта “Беларускія Песьняры” ў
Амэрыцы і Славянскі фэстываль у гора�
дзе Маклін, дзе выступіць трыё Казакоў.

У канцы сходу прагучалі аб’явы і паве�
дамленьні.

Віталь ЗАЙКА

нью ёркаўскага аддзелу Беларуска�Амэрыканскага Задзіночаньня
Viestki j Paviedamlenni

B e l a r u s a n  A m e r i c a n  A s s o c i a t i o n ,  I n c .
166�34 Gothic Drive, Jamaica, N.Y. 11432 Сусьветнае сеціва: wwwwww..bbaazzaa��bbeellaarruuss..oorrgg № 9 (500)

ЖЖннііввееннььссккіі  ссххоодд  ааддддззееллуу  ББААЗЗАА

Уплаты ў Нью Ёрскі аддзел БАЗА дасылайце на адрас:
BBeellaarruussaann  AAmmeerriiccaann  AAssssoocciiaattiioonn

PP..  OO..  BBooxx  223300224499,,  
BBrrooookkllyynn,,  NNYY  1111222233

Чэкі выпісвайце на BBeellaarruussaann  AAmmeerriiccaann  ААssssoocciiaattiioonn..

ВесВесткі й Павткі й Паведедамленьніамленьні

ААдд  ГГааллооўўннаайй  УУппррааввыы  ББААЗЗААААдд  ГГааллооўўннаайй  УУппррааввыы  ББААЗЗАА

Уплаты ў нью ёркаўскі аддзел БАЗА
Ахвяраваньні й складкі:

А Астапчук . . . . . . . . . .30
А. Ерашэвіч  . . . . . . . . .30
І. Кляшняк . . . . . . . . . .30
А. Красоўскі  . . . . . . . .30
Т. Кузьмянок . . . . . . . .30
Ю. Леўшуноў . . . . . . . .30

К. Папова  . . . . . . . . . . .30
К. Седлярова  . . . . . . . .30
Н. Старавойтава . . . . .30
І. Фанская  . . . . . . . . . .30  

Шчыры дзякуй!

Наведайце інтэрнэт-старонку Згуртаваньня Беларускай
Моладзі ў Амэрыцы www.zbma.net Апэратыўная

інфармацыя аб падзеях у дыяспары.

УУввааггаа!!  ННаассттууппнныы  ссххоодд
нью ёркскага аддзелу БАЗА адбудзецца ў нядзелю,
1144  ккаассттррыыччннііккаа  22000077  ггооддуу ў грамадзкай залі пры

Саборы Сьв. Кірылы Тураўскага па адрасу:
401 Atlantic Avenue ў Брукліне.

Даезд цягнікамі падземкі АА,,  СС да станцыі HHooyytt��
SShheerrmmeerrhhoorrnn  SStt. або цягніком FF да BBeerrggeenn  SStt.

Парафіяльная рада Катэдральнага Сабору сьвятога К. Тураўскага,
які знаходзіцца па адрасу 401 Atlantic Ave. ў Брукліне запрашае на

сьвяткаваньне 

55 00 �� йй   ГГ АА ДД АА ВВ ІІ НН ЫЫ55 00 �� йй   ГГ АА ДД АА ВВ ІІ НН ЫЫ
першага набажэнства ў нашай сьвятыні.

Сьвятая літургія пачнецца 25 лістапада 2007 году а 10 гадз. раніцы.
Пасьля яе будзе ўрачыстае сьвяткаваньне зь сьвяточным абедам.

Парафіяльная Рада таксама просіць ўсіх, хто спрычыніўся ў свой час да
набыцьця будынку царквы, а таксама да сьведкаў той гістарычнай падзеі

тэрмінова скантактавацца зь сябрамі рады:
(347) 673�5710 � Цяліца Уладзімер
(347) 248�2872 � Анатоль Колбун

(347) 668�3387 � Сагановіч Мікалай
(718) 357�6850 � Гарошка Расьціслаў

Парафіяльная рада і cястрыцтва Сабору сьвятога
Кірылы Тураўскага ў Брукліне запрашаюць Вас на 

ББЕЕЛЛААРРУУССККІІ  ФФЭЭССТТЫЫВВААЛЛЬЬББЕЕЛЛААРРУУССККІІ  ФФЭЭССТТЫЫВВААЛЛЬЬ ,,

які адбудзецца 30 верасьня 2007 году пасьля
літургіі па адрасу: 401 Atlantic Ave. у Брукліне.

Уваход з пачастункам у залі:
$20 - дарослым, $10 - дзецям ад 13 да 16 год.

Дзецям да 12 год уваход бясплатны.

Праграма: 1.Адкрыцьцё мастацкай выставы.
2.Агульныя песьні ды танцы.
3. Лятарэя.

На чарговым паседжаньні Галоўнай
управы 30 жніўня 2007 году абмяр�
коўваліся бягучыя справы, асаб�

ліва вакол культурна�асьветніцкай дзей�
насьці. Азнаямленьне з магчымасьцямі да�
памогі новапрыбылым імігрантам, якімі ка�
рыстаюцца іншыя нацыянальнасьці, было
таксама на парадку дня.                                      

АСЯРОДКІ. Старшыня Галоўнай управы
В.Станкевіч падчас свайго адпачынку адве�
даў беларускую грамаду ў Чыкага і Мінэа�
палісе. У абодвух гарадох прайшлі спат�
каньні з людзьмі, зацікаўленымі ў ства�
рэньні структураў БАЗА. Пачалі дзейнічаць
арганізацыйныя камітэты, заданьнем якіх
ёсьць пашырэньне інфармацыі пра дзей�
насьць БАЗА, ды такім чынам заснаваньне
гурткоў або аддзелаў БАЗА ў сваіх ася�
родках.

Зацікаўленных атрымаць больш інфарма�
цыі просім зьвяртацца да наступных асобаў:

У Чыкага: Юрка Цыпурка – ((884477))996622��
99887755 або Ванкарэм Нікіфаровіч � ((884477))441199��
11994433.

У Мінэапалісе: а.Ігар Лабацэвіч –
((661122))778899��66225522 або ((221166))663322��11008899 або па e�
mail Галоўнай Управы БАЗА (адрас ніжэй).

У Вашынгтоне аднаўляецца дзейнасьць
структуры БАЗА. Па інфармацыю можна
зьвяртацца да Алесі Сёмухі: ((770033))553344��44008899.

Пра дзейнасьць і пляны Галоўнай Управы
таксама паведамлялася на сходах аддзелаў
БАЗА ў Нью�Ёрку і Нью�Джэрзі.

СПАТКАНЬНІ З КАНГРЭСМЕНАМІ.
Пазнаёміцца з сваім кангрэсмэнам даволі
проста. Нядаўна з кангрэсмэнам Франкам
Паллоне можна было спаткацца на мясцо�
вым town meeting.  Яму была выказана па�
дзяка за падтрымку Акту аб Дэмакратыі ў
Беларусі, на што ён адзначыў, што будзе
сваю падтрымку працягваць. Ён выкарыс�
таў нагоду паведаміць прысутным, што
продкі ягонай жонкі паходзяць зь Беларусі.

Плянуецца спатканьне з бадай найболь�
шым прыхільнікам дэмакратыі ў Беларусі
кангрэсмэнам Крысам Смітам у Трэнтане.
Зацікаўленых далучыцца да беларускай дэ�
легаціі зьвяртайцеся да М. Цімашэнкі па е�
mail: ssvveettllyyaacchhookk1100@@hhoottmmaaiill..ccoomm або па
тэлефоне ((660099))551100��33997766.

Адрас Галоўнай Управы БАЗА:
BBeellaarruussaann��AAmmeerriiccaann  AAssssoocciiaattiioonn
PP..OO..BBooxx  11334477,,  HHiigghhllaanndd  PPaarrkk,,  NNJJ  0088990044
e�mail: BBAAZZAA..HHQQ@@hhoottmmaaiill..ccoomm

Амаль тры гады спатрэбілася му�
зыкам гурта N.R.M., каб пасьля
выданьня дыску «Справаздача

1994�2004» (2004), адважыцца на рэліз
чарговага альбому. Такі доўгі падрыхтоў�
чы пэрыяд да новай працы быў успрыня�
ты недабразычліўцамі, і нават некаторы�
мі нецярплівымі прыхільнікамі N.R.M.,
як паказчык творчага крызісу, як папя�
рэднік сыходу гурта ў гістарычны нябыт.
Але такія скептычныя прагнозы былі аб�
вергнутыя зьместам новага альбому
N.R.M., які музыкі назвалі “06”. Ня
трэба быць празарліўцам, каб здага�
дацца, што гэтымі лічбамі музыкі па�
значылі год 2006 – год спадзяваньняў
на дэмакратызацыю краіны, на тое,
што ён прынясе для Беларусі эўра�
пейскую пэрспэктыву, год Менскай
вясны�2006…

На самой справе праца над альбо�
мам вялася ўвесь час, і пра гэта
сьведчыць той факт, што лепшыя
песьні з альбому “06” сталі вя3до�
мымі беларускім слухачам нашмат
раней, чым яны зьявіліся на дыску.
Напрыклад, кампазыцыі “Гадзючнік”
ці “Менск�Мінск” гучалі на шматты�
сячнай прэзэнтацыі першага выпуску
“Песьняў Свабоды” і на фэсьце “Ам�
басовішча”, якое ладзіла амбасада
ЗША ў верасьні летась у маляўнічых
мясьцінах пад Раўбічамі. Але гэтыя
кампазыцыі давалі ўяўленьне толькі
аб асноўных напрамках музычнай
стылістыкі і эстэтыкі новага альбома,
а не пра ўсю працу ўвогуле. І таму,
нягледзячы на прэм’еру некаторых
кампазыцыяў непасрэдна перад
рэлізам, інтрыга пад назваю “новы
альбом N.R.M.” захоўвалася да
апошняй хвіліны. І вось даўгачаканы
шосты студыйны дыск улюбёнай ка�
манды зьявіўся ў продажы, і мы маем
магчымасьць праслухаць яго, каб зра�
зумець усе задумы музыкаў.

Першая асаблівасьць новай кру�
жэлкі ў тым, што выдадзеная яна са�
мымі ўдзельнікамі гурта N.R.M. з мэ�
таю супрацьстаяць музычным піра�
там, якія нажываюцца на выданьні
кантрафактнай прадукцыі. У музы�
каў ёсьць сумны вопыт, калі іх музыч�
ным прадуктам, нягледзячы на гаран�
тыі абароны аўтарскіх правоў, карыс�
таліся недабрасумленныя выдаўцы.
Цяпер, каб пазьбегнуць такіх сытуа�
цыяў, музыкі і мэнэджмэнт гурта ўзялі
справу распаўсюджваньня дыску “06” у
свае рукі. Праўда, гэта таксама ня можа
гарантаваць ад падробак: хцівыя бізнэ�
соўцы знаходзяць шляхі абыходу закону,
каб скарыстацца вынікамі чужой працы.
Будзем спадзявацца, што новая тактыка
музыкаў N.R.M. дазволіць мінімізаваць іх
камэрцыйныя страты!

Іншае адрозьненьне ад папярэдніх аль�
бомаў N.R.M., такіх як «Try сarapachi»
(2000) і «Dom kultury» (2002), у тым, што
“06” ня мае сюітнай пабудовы з акрэсьле�

най літаратурна�музычнай структурай.
Бачна, што ўдзельнікі гурта паставілі пе�
рад собою іншую задачу – эмоцыямі пе�
сень альбому выказаць тое, што іх хвалюе
і натхняе на далейшую творчасьць.

А элемэнты структурнага падыходу да
сваіх кружэлак музыкі рэалізавалі ў
арыгінальным мастацкім аздабленьні
дыску. Так, у буклеце альбому прадстаў�
леныя выявы ўзнагародаў, зацьверджа�
ных на адмысловым паседжаньні Кабіне�
ту міністраў “Незалежнай Рэспублікі
Мроя” – “Крыжа Незалежнасьці”, “Кры�
жа Трох Чарапах”, “Крыжа Одзірыдзідзі�
ны”, “Ганаровага Крыжа” і “Мэдаля
N.R.M. 06” (дызайн А. Дземідовіча). Са�
праўды, калі створаны пашпарт грама�
дзяніна “N.R.M.”, дык павінны быць і
ўзнагароды!

Але самае галоўнае, як заўсёды, песьні
гурта. Першая�ж кампазыцыя альбому
“06” “Нас да халеры” адрасавана тым
слухачам, якія бачаць у выніках падзеяў
Менскай вясны�2006 толькі песымістыч�
ны фон. Музыкі ў зразумелай форме тлу�
мачаць скептыкам відавочны факт: «Без
кампрамісу, адразу і раптам мы ў чорным
спісе, і мы ўжо даўно там. Перапісаць нас

ня хопіць паперы, – нас мільёны, нас да
халеры.» А раз так, то і ня варта падда�
вацца настрою сумнай наканаванасьці!
Дый сама кампазыцыя па рытміцы і мэлё�
дыцы быццам�бы сьцвярджае аптыміс�
тычны погляд у будучыню нашага аса�
бістага жыцьця і лёсу нашай Беларусі.

Кантрастам да першай песьні альбому
трэба назваць наступны твор – кампазы�
цыю�папярэджаньне “Сталінград”. Сэнс
яе ў тым, што нельга абапірацца толькі на
аптымістычныя ілюзіі, бо для многіх на�
шых суайчыньнікаў, асабліва сталага ве�

ку, вайна яшчэ ня скончылася. Яны гато�
выя стаць на абарону “савецкіх заваёў”
на сваю асабістую “Лінію Сталіна”.
Іншая кампазыцыя, якая эмацыйна закра�
нае самую вялікую праблему краіны –
падзеленасьць яе грамадзтва – песьня
“Менск і Мінск”. На альбоме ёсьць і ад�
каз на дылему разьвіцьця беларускага
грамадзтва, што дадзены ў знакамітым з
часоў Менскай вясны�2006 музычным
памфлеце “Гадзючнік”: “Хай варожыць
гадзючнік варожы, усё роўна мы перамо�
жам!” Няхай недабразычліўцы кпяць зь
яе і клянуць, як папсовую і спрошчана�
схематычную. “Гадзючнік” – самы запа�
трабаваны палітычны гіт сэзону Менскай
вясны�2006!

Ужо пасьля праслухоўваньня першых
твораў альбому “06” слухач можа адчуць
тыя асаблівасьці гучаньня, якія зьявіліся
на ім. Па�першае, пры захаваньні некато�
рых фармальных рысаў nu�metal, харак�
тэрных для ранейшых альбомаў «Try
сarapachi» і  «Dom kultury», у “06” адчу�
ваецца вяртаньне да рамантычных часоў
“Мроі” зь яе характэрным “брудным”
гард�рокавым гучаньнем і рыфмамі, бліз�
кімі да стылістыкі пост�гранжу, з выка�

рыстаньнем мандаліны, клявішных і ду�
хавых інструмэнтаў. Па�другое, Лявону
Вольскаму, як вакалісту, на запісе актыў�
на дапамагалі іншыя ўдзельнікі N.R.M. –
Юрась Ляўкоў, Алег Дземідовіч і Піт
Паўлаў.

Па задуме музыкаў менавіта гэтыя гу�
кавыя “разынкі” павінны прыцягнуць
увагу да творчасьці N.R.M. маладых слу�
хачоў, а таксама вярнуць увагу старых
прыхільнікаў “Мроі”. Пра тое, што гэтыя
мэты ёсьць у “энэрэмаўцаў”, сьведчыць
наяўнасьць у альбоме такой важкай кам�

пазыцыі, як гард�рокавы “Гімн беларуска�
га рок�н�рольшчыка”. Гімн зьяўляецца
сваеасаблівым рэмэйкам вядомай у свой
час кампазыцыі “Я – рок�музыкант”. Як і
тады, гэты твор зьяўлецца, у нейкай сту�
пені, вызначаючым для ўсяго сучаснага
беларускага рок�руху.

Шмат новых музычных і стылістычных
рысаў дадаюць да звыклага вобразу
N.R.M. такія кампазыцыі, як “Пальмы і
бярозы”, “Свабоды глыток”, “Кітай”,
“Толькі для цябе”… Але, упэўнены, сярод
іх песьня “Падводная лодка” выкліча
асабліва пазытыўныя пачуцьці ў маладых
беларусаў. Бо яе мэлёдыя і псыхадэлічны
тэкст зь беларускай “афарбоўкай”, вель�
мі блізкія да “бітлоўскага” сьветаадчу�
ваньня ў “Yellow submarine”. У аранжы�
роўках гэтай “энэрэмаўскай” песьні вы�
карыстана стылістыка “сонечнага” рэгі, у
рытмах якога распавядаецца пра пада�
рожжы нашай “бел�чырвона�белай пад�
воднай лодкі”, у нетрах якой сёньня спа�
койна пачувае сябе значная частка бела�
русаў. Мо таму песьня мае ўсе шанцы,
каб стаць сапраўды нацыянальным гітом,
кшталту “Трох чарапах” ці “Песьні пра
каханьне”. “Бітлоўскімі” алюзіямі поў�

ніцца і яшчэ адзін твор альбому –
“Тое, што ёсьць паміж намі”, асаб�
ліва, што тычыцца мэлёдыкі песьні і
аранжыровак з выкарыстаньнем ду�
хавых інструмэнтаў. На запісе яны
гучаць у выкананьні Кастуся Кар�
повіча.

Упэўнены, новы альбом ня стане
расчараваньнем для тых слухачоў,
якія чакалі ад музыкаў N.R.M. той
магутнай энэргетыкі, якая была ха�
рактэрная некаторым папярэднім nu�
metal кампазыцыям, кшталту “Лёг�
кія�лёгкія” ці “Фабрыка”. Цяпер
эфэкт катарсыса гарантаваны пад
рытмы філязофскай па зьместу і нап�
ружанай па аранжыроўцы песьні
“Ніколі�ніколі”. Магчыма, да гэтай
катэгорыі трэба было�б аднесьці і
кампазыцыю “Не пытай” – адну з са�
мых незвычайных на гэтым альбоме.
Тым больш, што песьня “Ніколі�
ніколі” – першы, здаецца, экспэры�
мэнт па стварэньню мінімалістычных
тэкстаў. Што зьяўляецца незвычай�
ным для фармату песеннай твор�
часьці Лявона Вольскага і Алега
Дземідовіча. Затое, у яе запісе пара�
давалі віртуозныя гітарныя пасажы
Піта Паўлава…

Фінальная кампазыцыя “Мама, та�
та, гэта я” — сапраўдны апафэёз і
шэдэўр альбому, у запісе якога
ўдзельнічалі дзеці музыкаў. Дзіця�
чыя галасы надалі словам песьні ад�
чуваньне сапраўднага аптымізму, та�
го, што жыцьцё праходзіць не дарма.
Думаю, гэтая арыгінальная па тэкс�
таваму ўвасабленьню кампазыцыя
дасьць падставу для роздуму многім
учарашнім адраджэнцам, якія ў рос�
пачы лічаць цяперашні стан краіны
пасьля Менскай вясны�2006 ледзь не
паразай усёй Беларускай ідэі, а сваё
жыцьце змарнаваным на прывідныя
ілюзіі. Зрэшты, патэнцыял ўсяго аль�

бому N.R.M. “06” такі, што ён, здаецца,
можа толькі дадаць слухачам веры ў неза�
лежную, вольную і дэмакратычную Бела�
русь, веры ў тое, што іх дзеці празь нека�
торы час паўтараць за Адэляй Вольскай,
Янай Ляўковай, Янам�Вінцэнтам Лу�
цэвічам і Паўлінай Дземідовіч:

Мама, тата, гэта я!
Неба, сонца і зямля…
Мама, тата, я люблю
Неба, сонца і зямлю!

Анатоль МЯЛЬГУЙ, музычны аналітык
Фота�каляж аўтара.

Віктар Лукашэвіч нарадзіўся 18 люта�
га 1961 году ў сям’і паважаных белару�

саў Кліўленду, Антона і Вольгі Лука�
шэвіч. Маці сьпявала ў царкоўным хоры,
а бацька, дзед Віктар і бабуля Марына
былі шчырымі ахвярадаўцамі царквы
Жыровіцкай Божай Маці і стаялі ля вы�
токаў яе пабудовы. Бацькі перадалі Вік�
тару глыбокую рэлігійнасьць. Зь дзяцін�
ства ён быў у асяродзmдзі царкоўнага
жыцьця. Калі падрос, пачаў прыслуж�
ваць у царкве Жыровіцкай Божай Маці ў
Кліўлендзе. Шчырую любоў у дачынень�
ні да справаў БАПЦ Віктар пранёс праз
усё жыцьцё.

Віктар наведваў беларускую школку ў
Кліўлендзе, з маленства добра ведаў бе�
ларускую мову і заўсёды ўжываў яе ў
размовах з сваякамі і суродзічамі. У ста�
лейшым узросьце належаў да мясцовай
беларускай маладзёвай арганізацыі, бе�
ларускага танцавальнага гуртка. Разам
зь сябрамі�беларусамі браў удзел у фут�

больных спаборніцтвах, якія адбываліся
сярод нацыянальных футбольных ка�
мандаў Кліўленду.

Віктар быў надзвычай здольным да
дакладных навукаў. Пасьля школы па�
тупіў вучыцца ў каледж (Cuyahoga
Community College) на інжынэра�элект�
рыка. Студэнтам ён праходзіў практыку
ў кліўлендзкім аддзеле касьмічнага цэн�
тру НАСА (NASA), адкуль атрымаў по�
тым запрашэньне на працу. У гэтым
цэнтры ён і працаў да апошняга дня.

Віктар заўсёды быў у цэнтры беларус�
кага жыцьця Кліўленду. Калі ў 1990�м
годзе быў пабудаваны новы будынак гра�
мадзка�культурнага цэнтру “Полацак”,
то ён быў абраны ягоным скарбнікам.
Цяжка пералічыць, колькі працы пасьпя�
ваў ён зрабіць у “Полацку”. Ён быў і
скарбнікам, і рамонтнікам, і арганізата�
рам шматлікіх пікнікоў, сьвятаў, канцэр�
таў, спаборніцтваў. На ягоную прапано�
ву адну з заляў “Полацку” ўпрыгожылі
гербамі беларускіх гарадоў. Калі ў Кліў�
ленд прыяжджалі суродзічы зь Беларусі,
то Віктар адным зь першых сустракаў іх
і браў пад сваю апеку. “Ён быў такім

моцным паляшуцкім волатам, ахоўнікам
беларускага куточку “Полацак” на амэ�
рыканскай зямлі”, узгадвалі старшыня
клюбу “Спадчына” Анатоль Белы і мас�
так Алесь Марачкін, якіх зьвязвала зь
Віктарам шчырае сяброўства. 

Віктар ніколі ня быў у Беларусі, але
ўвесь час марыў паехаць на Радзіму
сваіх бацькоў і дзядоў. Нават у апошнія
свае дні, пакутуючы на цяжкую хваробу,
ён спадзяваўся, калі крыху паправіцца,
наведаць Беларусь. Нажаль, ягоная ма�
ра ня спраўдзілася.

У апошні шлях з царквы Жыровіцкай
Божай Маці на праваслаўны могільнік
Кліўленду Віктара праводзіла ўся бела�
руская грамада, сваякі, сябры, суседзі,
супрацоўнікі на працы. Служба, як і пра�
сіў Віктар, адбывалася па�беларуску, а
дамавіна была пакрытая бел�чырвона�
белым сьцягам.

Вечная памяць Віктару Лукашэвічу,
вернаму сыну Беларусі, якую ён любіў і
дзеля якой працаваў.

Маці Вольга, браты Стывэн і
Мікалай, сваякі і сябры

УБеларусі нарадзілася шмат вы�
бітных людзей: пісьменьнікаў,
паэтаў, кампазытараў, нобелеў�

скіх ляўрэатаў, палітыкаў, палкаводцаў,
актораў, бізнэсоўцаў і іншых, якія ўзба�
гацілі іншыя народы, пераважна Польш�
чы і Расеі. Нашыя землякі таксама праца�
валі на карысьць Украіну, Чылі, ЗША,
Ізраіль, Францыю ды іншых краінаў. Ха�
чу ўспомніць тут нашага земляка Дзьміт�
рыя Фалькоўскага (сапраўднае прозьві�
шча Ляўчук, а па�ўкраінску Дмитро
Фальківський), які пісаў паэмы, вершы
на ўкраінскай мове і гэтым узбагаціў ук�
раінскую літаратуру.

Нарадзіўся ён у вёсцы Вялікія Лепасы
Кобрынскага павету на Берасьцейшчыне
ў хатцы “з маленькім вакном”. Вялікія
Лепасы ляжаць паблізу ракі Мухавец.
Між іншым, некаторыя крыніцы падаюць
іншую дату ягонага нараджэньня 3�га
лістапада 1898 году.

Нарадзіўся ён у спалітызаванай сям’і
хлебаробаў. Бацькамі былі Нічыпар сын
Васіля і Марыя дачка Герасіма. Любіў ён
сваіх родных і асабліва цёплымі словамі
ўспамінаў сваю маці. Напрыклад, у ад�
ным з сваіх вершаў ён зь пяшчотаю піша:
“Скажы: чы ж магу я забыць тваі зэлень�
зэлені вочы...?” Маці ўліла ў чулую душу
свайго сына любоў да прагажосьці, да
мілагучных, сумна�лірычных палескіх
песьняў, да прыроды Палесься. Усё гэта
засталося ў ягонай памяці на ўсё жыцьцё,
аб чым ён часам успамінаў, напраклад: “Я
стаўся пеўцам свайго Палесься...”

Бацькі будучага паэта клапаціліся аб
ягонай навуцы, паслалі да Кобрынскага
гарадзкога вучылішча, а потым да расей�
скай гімназіі ў Берасьці (1912�1915). У
гімназіі здольны хлопец захапіўся літара�
турай і ў 14 гадоў пачаў пісаць вершы.
Можна дадаць, што колішняя гімназія
сталася пазьней, у савецкія часы, част�
каю пэдінстытуту, а потым унівэрсытэту
імя А. С. Пушкіна. Першая сусьветная
вайна перарвала вучобу ў гімназіі, і з пры�
ходам нямецкага кейзераўскага войска
на Палесьсе малады Дзьмітры стаўся...
рэвалюцыянэрам. Быць можа сьмерць
дзеда Ігната, які загінуў у 1905 годзе ў ба�
ях з царскімі жандарамі, спрычынілася да
ягонага рэвалюцыянэрства. У сваёй паэ�
ме “1905” ён успамінае дзеда Ігната.

Падчас грамадзянскай вайны Дзьмітры
Фалькоўскі (тады яшчэ Ляўчук) уступіў
у шэрагі падпольнай арганізацыі РКП(б),
якая была ўтвораная ў 1918 годзе. А ў
1920�23 гадох ён быў сябрам Надзвычай�
най Камісіі (ЧК) у Беларусі. Адным сло�
вам, будучы паэт стаўся чэкістам! Ваяваў
з контрэвалюцыянэрамі і быў гэтым зада�
волены, каб потым з гонарам пісаць, што
“... гады найпрыгажэйшыя правёў у тава�
рыстве рушніцы і багнэта...” 

Пасьля перамогі палякаў над Чырвонай
арміяй каля Варшавы ў 1920 годзе на Па�
лесьсе прыйшло польскае войска. Мала�
дому чэкісту не было выбару, трэба было
ўцякаць з адступаючымі бальшавікамі на
ўсход. Апынуўся ў Гомелі. У 1923 годзе
пераехаў у Кіеў. Ажаніўся з расейкай зь
Сібіры. Зьмяніў прозьвішча зь Ляўчук на
Фалькоўскі.

Цяжка сёньня сказаць, чаму ён зьмяніў
прозьвішча. Магчыма, дзеля таго, што

быў чэкістам, бо тады было ў модзе мя�
няць прозьвішчы для чэкістаў і рэвалю�
цыянэраў. Аднак, чаму ён выбраў прозь�
вішча Фалькоўскі? Ён добра ведаў нямец�
кую мову, у якой слова “falke” (фалькэ)
азначае “сакал”. Магчыма гэта сталася
прычынаю такога выбару?

У Кіеве Дзьмітры Фалькоўскі распачы�
нае сваю літаратурную дзейнасьць. Ён
уваходзіць у кіеўскае літаратурнае аб’ед�
наньне “Ланка” і пачынае друкавацца з
1924 году. На працягу наступных сямі га�
доў Дзьмітры Фалькоўскі пасьпеў выдаць
паэмы “Чэкісты” (1924) і “Чабан” (1925),
а таксама паэтычныя зборнікі “Далягля�
ды” (1927), “На пажарышчы” (1928),
“Палесьсе” (1931). У сваіх паэмах ён
апісваў героіку і трагізм грамадзянскай
вайны, апяваў прыгажосьць свайго, ужо
страчанага, Палесься. Пісаў ён таксама
санэты, спрабаваў сябе ў прозе і публі�
цыстыцы.

Дзьмітры Фалькоўскі перакладаў тво�
ры беларускіх (Я. Пушча), расейскіх і ня�
мецкіх паэтаў.

Некаторыя ягоныя вершы сталі народ�
нымі песьнямі. Вось, напрыклад, ягоны
верш�песьня аб Палесьсі:

Очерет мені був за колиску,
В болотах я родився і зріс.
Я люблю свою хату поліську...
Я люблю свій зажурений ліс...
Що там тропики, пишні пампаси!

Загляньте но в пущу до нас!...
Я отдав би за неї одразу
І Тібет, і Урал, і Кавказ.

А поліське похмурне болото?
Пів Полісся вода залила...
Тільки де� не� де хутір самотній,
Тількі де� не� дэ клаптик села.
Хоч у злиднях живемо, у бруді,
Так призвілля яке на весні,
Колі виставіш вітрові груди,
І летиш, і летиш на човні.
А вода і хлюпоче і плаче,
Захлинається в лютій злобі.
Ну скажіть, в кого серце гаряче,
Як весну на весні не любить?
І укриють бескраї простори
Білокурі чайки і човни,
Тільки слухай як води говорять
В буйным заспіві свята весни...

Тільки слухай, як хвилі хлюпочуть,
Зайвий рух – і за обрій заскочиш,
Зайвий рух – і на вік пропадеш...

Хоць Дзьмітры Фалькоўскі быў калісь�
ці чэкістам, але ў сваіх творах ён ста�
раўся аб’ектыўна глядзець на трагічныя
старонкі грамадзянскай вайны. Такія по�
гляды паэта не падабаліся камуністычна�
му кіраўніцтву, якое прытрымлівалася
вядомай лёгікі “хто ня з намі, той супраць
нас”. У адрас паэта пасыпаліся пагрозы і
паклёпы...

Былы чэкіст лепш за іншых ведаў, што
яго можа чакаць за такія свае погляды і
творы. Ён, напэўна, прадчуваў, што чор�
ная хмара, якая навісла над ягонаю гала�
вою некалі абрынецца на яго лавінаю.
Такі пэсымістычны настрой лёгка заўва�
жыць у наступным прарочым вершы:

І прийду розбитий, і прийду порожній.
А куди – не знаю... Чи ж не все одно?
Мрійником родився, здохну подорожнім,
Як приблудна сука під чужим вікном.

І не вийде батько... І не стане мати,
Руки заломивши в ревному плачі, �
Тільки пес голодний, тільки пес кудлатий
Лапами облапить труп мій уночі.

І трагедыя адбылася у канцы 1934 году,
калі калегія Вярхоўнага суду СССР пад
кіраўніцтвам В. Ульрыха (галоўнага вай�
сковага праўніка) абвінаваціла Д. Фаль�
коўскага і іншых прадстаўнікоў укра�
інскай культуры “ў арганізацыі падрых�
тоўкі тэрарыстычных актаў супраць дзея�
чоў савецкай улады...” Вырак быў
сьмерць праз расстрэл бяз права апэля�
цыі. Праз два дні пасьля абвешчаньня вы�
раку, 17 сьнежня 1934 году, Дзьмітры
Фалькоўскі быў расстраляны. Так абар�
валася жыцьцё маладога таленавітага
ўкраінскага паэта і нашага земляка�пале�
шука. Было яму тады толькі 36 год.

Калі верць украінскім крыніцам, то ні
бацька Нічыпар, ні маці Марыя, якія пе�
ражылі сына на 17 і 20 гадоў адпаведна,
так ніколі і не даведаліся пра сьмерць
свайго любага сына.

Дзьмітры Фалькоўскі быў рэабілітава�
ны ў 1957 годзе.

Міхась ШВЭДЗЮК, Англія

удзельнічалі й балты, але ня шляхам за�
ваёвы. Гэта быў пераважна мірны працэс.

— Гісторык Генадзь Сагановіч пі�
саў, што ў 1991—1994 гг. беларускія
гісторыкі дапусьцілі шмат спраш�
чэньняў адносна гісторыі ВКЛ, пера�
ацэньваючы яго значэньне.

— Цалкам верагодна, але пасьля дзе�
сяцігодзьдзяў маўчаньня й забароны тых
тэмаў, гэта падаецца зразумелым. Я не
прыхільнік тэзы, што толькі беларусы ма�
юць права на спадчыну ВКЛ, але пад�
крэсьлю, што нашыя продкі былі най�
большай паводле колькасьці народнась�
цю, якая насяляла гэтую зямлю. Яны ад X
ст. мелі свае гарады, пісьменства й хрысь�
ціянскую рэлігію. Балты — продкі сучас�
ных летувісаў — за часамі Вітаўта ледзь
складалі 5%. Ня мелі сваіх гарадоў, не
былі хрысьціянамі, ня мелі пісьменства. У
сучаснай эўрапейскай гістарыяграфіі
назіраецца такая тэндэнцыя: пішуць, што
Летува існавала ўжо ў X ст., а беларусы
зьявіліся ў XVI ст. Гэта «заслуга» ле�
тувіскіх гістарыёграфаў.

Але летувіскі прыклад даказвае, што на
аснове моцнага нацыянальнага міту мож�
на сфармаваць нацыю. Калі пасьля 1918
г. зьявілася незалежная дзяржава, міты,
створаныя ідэолягамі летувіскага адра�
джэньня, трапілі ў падручнікі. Некалькі
пакаленьняў выхаваныя на іх і імі прасяк�
нутыя. Друкуецца, напрыклад, кніга «Ле�
тувіскія замкі», а там Кіеў, Полацак…

— Вас можна папракнуць у тым,
што Вы агістарычна расьцягваеце
паняткі «Беларусь» і «беларусы» ў
часе й прасторы.

— Лічу гэта правамерным, бо ліць�
вінамі называліся тады ўсе жыхары на�
шых земляў. Назва Беларусь замацавала�
ся толькі на пачатку XX ст.

Якая мова была ў ВКЛ дзяржаўнаю, на
якой мове былі напісаныя яго статуты?
Калі пытаем у летувіскіх гісторыкаў, ка�
жуць, што гэта нейкая «славянская мо�
ва». Аднак бясспрэчным зьяўляецца тое,
што моваю вялікакняскай канцылярыі
была старабеларуская, а не летувіская.
Законы пісаліся па�беларуску, і пасе�
джаньні соймаў таксама праходзілі на гэ�
тай мове. Калі савецкая Расея падпісала ў
1920 г. дамову зь незалежнаю Летувою,
летувісы запатрабавалі, каб ім вярнулі
Мэтрыку (архівы канцылярыі) ВКЛ. Бе�
ларускі гісторык Мітрафан Доўнар�За�
польскі, які быў запрошаны ў групу экс�
пэртаў, прапанаваў вярнуць летувісам
усе дакумэнты, напісаныя па�летувіску.

Іх не знайшлося. Былі акты пераважна
па�беларуску, а таксама па�польску, на
лаціне й па�нямецку.

— Беларуская культура ў часы Рэ�
чы Паспалітай, а таксама пасьля яе
падзелаў фармавалася ў ценю поль�
скае. Гэта, мабыць, таксама ўплыва�
ла на бачаньне мінулага гэтае зямлі
— усё, што было зьвязанае з вышэй�
шаю культураю, лічылася польскім.

— Гэта чарговы міт, паводле якога бе�
ларусы былі выключна мужыцкім наро�
дам, пазбаўленым арыстакратыі. Кім, у
такім выпадку, была Магдалена Радзівіл,
якая падтрымлівала беларускае нацыя�
нальнае адраджэньне? А Раман Скірмунт
ці Эдвард Вайніловіч, фундатар Чырвона�
га касьцёлу ў Менску? Сюды�ж далучаец�
ца міт пра нейкую дзіўную санлівасьць на�
шага народу, які нібыта ніколі ня мог на�
важыцца на актыўны супраціў, а ўсе анты�
расейскія паўстаньні былі дзеямі польс�
кай нацыі. Аднак�жа беларусы разам з па�
лякамі й летувісамі тройчы ўздымалі паў�
станьні. У 1794 г. і ў 1830—1831 гг зма�
ганьне ішло яшчэ за адраджэньне Рэчы
Паспалітае ў старых межах, але ў 1863 г.
у паўстанцкіх аддзелах змагаліся людзі,
якія думалі пра самастойнасьць Беларусі.
Кастусь Каліноўскі выдаваў газэту «Му�
жыцкая праўда» па�беларуску. Пэрыяд
паўстаньня быў вельмі важным для бела�
рускага нацыянальнага адраджэньня.

— Сёньня Каліноўскі трактуецца
як галоўны герой, змагар за неза�
лежнасьць. У якой ступені быў сьвя�
домы ягоны нацыяналізм?

— Ва ўнівэрсытэце мяне вучылі, што
Каліноўскі паляк, які гуляў у беларушчы�
ну дзеля сваіх мэтаў. Цяпер некаторыя
цьвердзяць, што постаць Каліноўскага мі�
талягізаваная й беларускага нацыяналіс�
та зь яго робяць сілком. Але Каліноўскі
выдаваў газэту па�беларуску, а перад
стратаю напісаў свой запавет — «Ліст
з�пад шыбеніцы» таксама па�беларуску.

— Міхаіл Мураўёў, аднак, загадаў
яго павесіць як паляка й каталіка.

Бо ў інтарэсах расейцаў было абвесь�
ціць, што Каліноўскі паляк. Сталін цыніч�
на казаў: «Ёсьць чалавек — ёсьць прабле�
ма, няма чалавека — няма праблемы».
Тое самае можна сказаць і пра народ. Я не
прыхільнік марксізму, аднак ягоныя кля�
сыкі трапна назвалі Расейскую імпэрыю
турмою народаў.

— Каліноўскі стаў ўзорам для мо�
ладзі, апазыцыйнай Лукашэнку, але
няўжо няма шанцаў, каб ён стаўся
агульнанацыянальным героем?

— Магчыма, ёсьць. Ня ведаю, калі мы
дачакаемся помніка ў Менску, але за са�

вецкімі часамі імем Каліноўскага хаця�б
назвалі вуліцу. На пачатку незалежнасьці
ў сыстэме дзяржаўных узнагародаў зья�
віўся ордэн Кастуся Каліноўскага — адзін
з найвышэйшых. Сёньня гэтай узнагаро�
ды ўжо няма. У канцы 1990�х, уключыў�
шы радыё, я даведаўся, што Каліноўскі
быў тэрарыстам, а яго рукі заплямленыя
мужыцкаю крывёю.

— Сымбалем, да якога апэлюе дэ�
макратычная частка беларусаў, зьяў�
ляецца Беларуская Народная Рэс�
публіка. Канец Першае сусьветнае
вайны — шчасьлівы момант атры�
маньня незалежнасьці народамі Цэн�
тральнае і Ўсходняе Эўропы. У бела�
русаў гэта не атрымалася. Спроба
ўтварэньня дзяржавы, якая праісна�
вала ўсяго некалькі месяцаў, шануец�
ца беларусамі. Ці ня маем тут справы
зь міталягізацыяй БНР?

— 25 сакавіка — найважнейшая дата ў
гісторыі Беларусі XX ст. Безь яе немагчы�
ма было�б мець тое, што мы маем сёньня.
Калі�б не была абвешчаная БНР, баль�
шавікі ніколі�б не далі дазволу на ства�
рэньне БССР. Безумоўна, незалежнасьць
БССР была фікцыяй, але, урэшце, мы
ўваходзілі ў ААН, у нашай назве было
слова «Беларусь». У 1991 г. гэта вельмі
дапамагло атрымаць незалежнасьць. Каб
не БНР, нас не было�б сёньня на палітыч�
най мапе сьвету.

— Палякі сёньня ня вельмі хочуць
згадваць становішча, у якім зна�
ходзілася беларуская меншасьць у
Рэчы Паспалітай.

— Палякі лічылі нашую гісторыю част�
каю сваёй і таксама спрычыніліся да паз�
баўленьня беларусаў гістарычнае памяці.
У XX ст. Польшча, атрымаўшы незалеж�
насьць, пачала змагацца зь беларускім на�
цыянальным адраджэньнем. Зачыняліся
беларускія школы. Засталася толькі адна
гімназія ў Вільні. За нацыянальныя погля�
ды кідалі ў вязьніцу. Палякі ішлі на такія
брутальныя меры, як стварэньне канцля�
геру ў Бярозе�Картускай. Празь яго прай�
шлі тысячы беларусаў. Аднак у Польш�
чы, адрозна ад БССР, не расстрэльвалі.

— Савецкі пэрыяд, пасьля непра�
цяглай беларусізацыі 1920�х, пры�
нёс чарговы заняпад беларускае
культуры. Была ліквідаваная амаль

уся беларуская інтэлігенцыя. Гэта
ўкладалася ў агульнае рэчышча ста�
лінскага тэрору, ці за гэтым хавала�
ся нешта большае?

— Гэта быў генацыд. Была сытуацыя,
калі ў 1939�м з 700 літаратараў на волі
засталося ўсяго 7. У нас адабралі гісто�
рыю і яе герояў, нацыянальныя сымбалі,
зьнішчылі амаль усю эліту. Вынішчалі
людзей, якія змагаліся за беларускі пра�
вапіс…

— Маштаб тых злачынстваў да�
сёньня фальсыфікуецца.

— У 1995 г. у энцыкляпэдычным да�
ведніку «Беларусь» у артыкуле пра Кура�
паты адзначалася, што там НКВД у
1930�я расстрэльвала бязьвінных жыха�
роў Беларусі. Падавалася і лічба ахвяраў,
якая, паводле дадзеных яшчэ савецкай
урадавай камісіі, складала ад 30 да 100
тысячаў. Праз дзесяць гадоў выйшаў ад�
паведны том «Беларускай энцыкляпэ�
дыі». Разгарнуў яго і чытаю, што ў Кура�
патах расстрэльвалі ці то фашысты, ці то
НКВД. І ні слова пра колькасьць ахвяраў.
У той самай энцыкляпэдыі 1995 г. ёсьць
інфармацыя пра Слуцкае паўстаньне й
цытата з рэзалюцыі зьезду Случчыны, які
абвяшчалася часткаю БНР. Тамсама быў
засьведчаны намер арганізаваць збройны
чын у абарону незалежнасьці. У пазьней�
шай энцыкляпэдыі артыкул пра Слуцкае
паўстаньне старанна адрэдагаваны.

— Сучасная Беларусь таксама мае
праблемы з нацыянальнымі геро�
ямі. На банкнотах няма постацяў.
На пачатку 1990�х там былі зайцы,
рысі ды іншыя зьвяры, цяпер — бу�
дынкі. Немагчыма знайсьці колькі
постацяў, зь якімі�б сябе ідэнтыфі�
кавалі і грамадзтва, і ўлады?

— Былы кіраўнік Нацыянальнага Банку
Станіслаў Багданкевіч сьцьвярджае, што
валюта з выявамі Еўфрасіньні Полацкай і
іншых нашых нацыянальных герояў была
надрукаваная. Гэтыя грошы недзе на
складох чакаюць лепшых часоў...

Усім шчыры дзякуй!

ÏÏ ÐÐÛÛÂÂÀÀ ÒÒ ÍÍÛÛßß   ÀÀ ÁÁÂÂ ÅÅ ÑÑ ÒÒÊÊ II
Вельмі патрэбны ангельска-беларускі слоўнік. Вялікая просьба зрабіць падарунак

гурту беларускай культуры “Зорка Вэнэра” з Украіны, бо купіць яго мы ня маем ніякай
магчымасьці. Шчыры дзякуй і нізкі паклон усім, хто адгукнецца на нашую просьбу.

Гуртоўцы
�����������������������������������������������������������

Родныя Адама Бухнацэвіча ў Беларусі, які нарадзіўся ў вёсцы Маркавічы на
Слонімшчыне і выехаў у 1938 ці 1939 годзе ў Канаду, шукаюць ягоных нашчадкаў.

Калі Вы можаце дапамагчы ў гэтай справе, то напішыце на адрас у Беларусі:
Лявон Трафімчык / вул. Брэсцкая, 95 кв. 1 / г. Слонім / 231800 Гродзенская вобл.

НА ВЫДАВЕЦКІ ФОНД
“БЕЛАРУСА” АХВЯРАВАЛІ:

Я амаль усё сваё жыцьцё зьбіраю паш�
тоўкі зь відамі гарадоў сьвету, іх у мяне
ўжо каля 10 тысяч, але бальшыня зь іх –
гэта паштоўкі з былога СССР, Польшчы,
Нямеччыны, Баўгарыі, Вугоршчыны,
Польшчы. А вось паштовак з далейшых
краінаў вельмі і вельмі мала... Буду рады
кожнай паштоўцы і загадзя кажу ўсім
шчыры дзякуй, хто зробіць мне такую
ласку і дашле! Мой паштовы адрас:

Петро Капчик
вул. Незалежности, 21 кв. 2

місто Iзяслав
Хмельніцька обл. 30300  

UKRAINE
Калі хто з чытачоў таксама зьбірае

паштоўкі, мы маглі�б імі абменьвацца.
Хачу пажадаць усім суродзічам ад сябе

асабіста і ад сяброў гуртка “Зорка Вэнэ�
ра” моцнага здароўя, посьпехаў, аптыміз�
му, натхненьня ў справах на карысьць бе�
ларушчыны! Сто гадоў вам у радасьці
жыць!
Пятрусь КАПЧЫК, філёляг, Украіна

Заканчэньне з бачыны 4

Заканчэньне з бачыны 2

ГГууттааррккаа  зз  УУ..  ААррллооввыымм

ЛЛіісстт  уу  ррээддааккццыыюю

